
 Nevoja për një plan
 operacional 
të zhvillimit vendor 1.

Plani operacional i zhvillimit vendor (POZHL) është një instrument planifikimi 
afatshkurtër të zhvillimit të njësive të qeverisjes vendore. Për nga natyra, një plan 
operacional hartohet në mbështetje të një plani strategjik, duke zbërthyer hapat – veprimet, 
investimet – që do të përmbushin objektivat strategjikë afatgjatë të përcaktuar në këtë të 
fundit.

Në fazën e tanishme të rikrijimit të njësive të qeverisjes vendore në vend pas zbatimit 
të Reformës Administrative dhe Territoriale, Ministri i Shtetit për Çështjet Vendore ka 
marrë nismën për pajisjen e një grupi njësish të reja të qeverisjes vendore të vendit me 
plane operacionalë të zhvillimit që mbulojnë periudhën kohorë 2016-2018. Qëllimi është 
mbështetja dhe nxitja e integrimit dhe kohezionit mes njësive përbërëse të bashkive të reja 
në 2-3 vitet e para të funksionimit të tyre si një njësi e vetme, të cilat priten të jenë më të 
vështira për sa i përket kapaciteteve njerëzore, metodologjisë dhe fondit financiar të tyre.

Njëkohësisht, nisma është pjesë e Programit STAR, i financuar nga një grup donatorësh 
dhe i menaxhuar nga UNDP Albania, për mbështetjen e Qeverisë Shqiptare në ndërmarrjen 
e Reformës Administrative dhe Territoriale në vend. Programi mbulon procesin e plotë 
të reformës, me të gjithë aktorët, dhe qëllimin bazë të saj për përforcimin e qeverisjes 
vendore dhe rolit të saj në zhvillimin vendor. Kështu, ai parashikon mbështetje financiare 
dhe menaxheriale të njësive të qeverisë vendore për ngritjen e zhvillimin e kapacitetit 
për realizimin e funksioneve vendore dhe përmirësimit të eficiecës së tyre. Mbështetja e 
bashkive në hartimin e planeve operacionalë të zhvillimit vendor është projekti i rradhës 
brenda Programit STAR.

Është e nevojshme që bashkitë e formuara të zhvillohen në mënyrë të qëndrueshme 
bazuar në planet vendore territoriale si dhe planet vendore strategjike të zhvillimit. Këto 
dy procese planifikimi janë funksione të veçanta të qeverisë vendore të përcaktuara me ligj. 
Ndërsa bashkitë do të hartojnë këto plane afatgjata zhvillimi, një plan veprimi afatshkurtër 
do të jetë i nevojshëm për të mbuluar periudhën deri në fillimin e zbatimit të tyre, si një 
hap i ndërmjetëm në të cilin elementët bazë të vizionit të zhvillimit të bashkive do të 
përkufizohen dhe një tërësi prioritetesh afatshkurtra do të adresohen.

Fondi qeveritar për Zhvillimin e Rajoneve mund të përbëjë një burim financiar të 
rëndësishëm për bashkitë në realizimin e investimeve kapitale që adresojnë infrastrukturën 
vendore për shërbimet publike dhe ekonominë.

Plani operacional afatshkurtër      
kundrejt  qeverisjes 
vendore dhe planifikimit afatgjatë 2.

Plani i Përgjithshëm Kombëtar (PPK) për Zhvillimin e Territorit të Shqipërisë 2015-2030 
është aktualisht në hartim e sipër nga qeveria qendrore, dhe ka detyrimin ligjor të miratohet 
nga Këshilli i Ministrave jo më vonë se muaji maj 2016, sipas Ligjit nr. 107/2014 “Për 
planifikimin dhe zhvillimin e territorit”. Njëkohësisht, në bazë të këtij ligji, autoritetet 
vendore duhet të hartojnë dhe miratojnë planet përkatëse vendore jo më vonë se muaji 
shtator 2016.

Në Bashkinë Devoll, Plani i Përgjithshëm Vendor (PPV) nuk kanë nisur ende të 
hartohet; për rrjedhojë hartimi dhe miratimi i tij brenda kohës së përcaktuar në ligj përbën 
një prioritet absolut për qeverinë vendore dhe në këtë mënyrë bëhet pjesë e planit operacional 
të zhvillimit të bashkisë si hapi fillestar që duhet të kryejë Këshilli Bashkiak në 100 ditët e 
para të zbatimit të tij.

Nga ana tjetër, PPK Paraprak i vitit 2015 jep disa drejtime bazë të zhvillimit për Bashkinë 
Devoll. Në lidhje me zhvillimin afatgjatë të territorit sipas këtij plani paraprak qendra e 
bashkisë, qyteti i Bilishtit, është qendër lokale, ndërsa do të përfshihet në korridorin 
strategjik të zhvillimit Tiranë- Athinë. Gjithashtu, Bashkia Devoll është pjesë e zonave 
me potencial zhvillimi ndërkufitar nëpërmjet segmenteve Korçë-Selanik për shkëmbim 
tregtar dhe segmentit Pogradec-Ohër për turizmin natyror (liqenor).

Bashkia Devoll aktualisht nuk ka një dokument të zhvillimit afatgjatë, të qëndrueshëm 
apo strategjik të zonës së re që përfshihet nën administrimin e saj, sipas reformës 
administrative dhe territoriale. Për pasojë plani operacional afatshkurtër i ka paraprirë 
përcaktimit të detajuar të një vizioni dhe objektivave të bashkisë, dhe për këtë arsye 
është mbështetur në një vizion më të përgjithshëm të ekonomisë së zonës dhe shërbimeve 
publike. Ky vizion i përgjithshëm ka bërë të mundur përqendrimin e planit operacional në 
disa fusha që janë vlerësuar prioritare për ndërhyrje apo investime të cilat nuk do të bien 
ndesh me investime më madhore afatgjata që bashkia mund të kryejë pas miratimit të PPV 
dhe hartimit të planeve të zhvillimit afatgjatë. Në këtë mënyrë, plani operacional i hap rrugë 
drejtimeve më kryesore të zhvillimit afatgjatë të zonës.

 Metodologjia e hartimit 
të planit operacional të 
zhvillimit vendor 3.

Instituti i Kërkimeve Urbane (IKU) ka përgatitur Planin Operacional të Zhvillimit 
Vendor për Bashkinë e Devollit sipas strukturës të kërkuar nga Ministri e Shtetit për 
Çështjet Vendore, të theksuara në Termat e Referencës të Projektit. Procesi i mbledhjes së të 
dhënave, përpunimi dhe analiza, e cila përfundon në diagnozën e situatës socio-ekonomike 
të zhvillimit në këtë zonë, është pjesë thelbësore e shërbimit për përgatitjen e POZHV. 
Bazuar në përvojat e mëparshme të vlefshme në procese të ngjashme, IKU ka pasur për 
qëllim hartimin e një liste treguesish për secilin nga aspektet e zhvillimit të nevojshme për 
diagnozën. Të dhënat janë organizuar në mënyrën e mëposhtme: Të dhënat demografike; Të 
dhënat e punësimit; Të dhënat mbi edukimin e burimeve njerëzore; Të dhënat për investime 
të konsiderueshme në zonën; Të dhënat mbi prodhimin vendor; Të dhënat mbi tregtinë; 
Aktiviteti i bizneseve më të mëdha që operojnë në zonë; Të dhënat mbi burimet natyrore; 
Ofrimi i shërbimeve publike; Të dhënat mbi ndërlidhjet socio-ekonomike ndërkufitare 
të bashkive.

Janë krijuar disa harta tematike që paraqesin të dhënat në mënyrë vizualisht domethënëse. 
IKU ka mbledhur të dhënat përmes koordinatorëve lokalë, duke përfituar nga vendndodhja 
dhe njohuritë e zonës që kishin. Ata kanë qenë në kontakt të vazhdueshëm me stafin në 
Tiranë, duke bërë të mundur një komunikim të vazhdueshëm me bashkitë dhe ekspertët 
vendor. Për këtë qëllim, janë kryer takime dhe intervista individuale me institucionet dhe 
organizatat, kur është e nevojshme, si dhe pyetësorë të dizajnuar për të lehtësuar mbledhjen 
e të dhënave gjatë intervistave.

Gjatë kohës së zbatimit të projektit, grupet e ekspertëve në çështjet e zhvillimit u 
takuan në dy forume për të diskutuar dhe përmirësuar draftin e planeve operacionale.

IKU pati si qëllim sigurimin e një pjesëmarrje të gjerë në forume si një mekanizëm për 
sigurimin e cilësisë. Bashkëpunimi me kryetarin e komunës dhe koordinatori lokal ishte 
vendimtar për krijimin e grupit dhe sigurimin e pjesëmarrjes së gjerë në forumet. URI do 
të bëjnë përdorimin e pemës të problemeve për vlerësimin e problematikave afatshkurtra dhe 
prioriteteve në territorin e Bashkisë. Gjithashtu, avantazhet krahasuese të zhvillimit të çdo 
fushe u vlerësuan dhe u përkthyen në prioritete.

Në momentin e hartimit të planit operacional të veprimit, Bashkia Devoll nuk ka një plan 
afatgjatë strategjik zhvillimit të zonës, të përgjithshëm ose të pjesshëm; po kështu, plane 
strategjike nuk kanë qenë hartuar më parë për ish-komunat të cilat i janë bashkuar bashkisë. 
Për rrjedhojë, bashkia nuk ka të përcaktuara vlerat e komunitetit të saj dhe vizionin për 

Banorët marrin shërbime publike në mënyrë të integruar dhe të plotë 
në të gjithë shtrirjen  e re te saj. Shërbimet publike të përfshira në
 këtë vizion janë:furnizim me ujë

o
o
o
o

kanalizime të ujërave të bardha dhe të zeza
infrastruktura rrugore transporti publik
ndriçimi i mjediseve publike shërbimi arsimor
shërbimi shëndetësor menaxhim të mbetjeve shërbimi social


  o Zonat e pyjeve dhe kullotave të ripërtërira dhe ri jetësuara – ruajtja e pyjeve 

dhe kullotave e vendosur nën kontroll të vazhdueshëm


  o Ndotje aktuale mjedisore të eliminuara


 o Kultura e zhvilluar, element kyç në këto drejtime kryesore:

o Ruajtja, përcjellja në brezat e rinj dhe promovimi i vlerave të zonës në 
vend dhe rajonin ndërkufitar fqinj

o Integrimi i banorëve të bashkisë së re
Zhvillimi i agro-turizmit Barazia gjinore

 o Sporti i zhvilluar, element kyç në këto drejtime kryesore:

 o
o

Integrimi i banorëve të bashkisë së re
Barazia gjinore

një zhvillim të qëndrueshëm të zonës së bashku të zbërthyer në objektiva afatgjatë dhe 
strategjitë për arritjen e tyre.

Në kushtet e mungesës së një plani strategjik afatgjatë të zhvillimit vendor, pra të 
një vizioni të caktuar në secilin drejtim të lidhur me funksionet e qeverise vendore, dhe të 
objektivave afatgjatë e strategjive për arritjen e tij, plani operacional i këtushëm i përgjigjet 
një vizioni të përgjithshëm i cili përcakton:

	Bashkia Devoll e zhvilluar në bazë të avantazheve të veta krahasuese, në mënyrë të 
qëndrueshme, në mënyrë të integruar.

Bujqësia është një nga bazat e zhvillimit ekonomik të zonës në afatgjatë.
Toka bujqësore shfrytëzohet nga fermerët me eficencë
Toka bujqësore shfrytëzohet në bazë të avantazheve krahasuese

Turizmi i zhvilluar si pjesë integrale e zonës turistike jug-lindore të vendit
Në këtë mënyrë, plani operacional i cili i përgjigjet këtij vizioni në secilin drejtim të 

mësipërm, përbëhet nga një tërësi hapash dhe projekt-investimesh të cilat kanë këta objektiva 
themelor:

shtrirjen e shërbimeve publike në zonat ku aktualisht mungon
integrimin e mëtejshëm të bashkisë së re nëpërmjet rrjetit rrugor dhe transportit publik, 

aktiviteteve kulturore dhe sportive
qasjen  ndaj  problematikave  të  zhvillimit  të  bujqësisë  në  lidhje  me  eficiencën  e 

shfrytëzimit të tokës bujqësore
qasjen ndaj problematikës së zonave aktualisht të ndotura të mjedisit
vendosjen e kontrollit mbi ruajtjen e burimeve natyrore me qëllim hapjen e mundësisë 

së shfrytëzimit të rregullt të tyre në të ardhmen
hedhjen e bazave për planifikim afatgjatë dhe të qëndrueshëm të zhvillimit të zonës, në 

harmoni me PPK.

 Diagnoza 4.

Bashkia Devoll Popullsia 
(2013)

Sipërfaqe 
km2

Dendësia 
(banorë/km2)

Largësia km 
nga qendra e 

bashkisë

Bilisht 6,250 4 1,786 0

Qendër 5,440 100 54 0

Progër 3,988 90 44 7

Hoçisht 4,461 104 43 6

Miras 6,577 179 37 16

Shuma 26,716 477

Mesatare 393 5.8

4. 1 Fakte kryesore për Bashkinë Devoll

Bashkia Devoll shtrihet në pjesën juglindore të Shqipërisë, në kufi të drejtpërdrejtë më 
Greqinë. Ajo është e përbërë nga njësitë administrative Qendër, Progër, Hoçisht, Miras 
dhe qytetin e Bilishtit, në një sipërfaqe gjithsej 477 km2. Popullsia gjithsej, sipas të 
dhënave nga INSTAT Census 2011, është 26,716. Popullsia sipas Gjendjes Civile 2015 është 
42,024 banorë.

Sipas ndarjes së re të popullsisë paraqitur nga INSTAT, vetëm popullsia e qytetit 
Bilisht është urbane, që përbën rreth 23% të popullsisë së bashkisë gjithsej.

Prirja kryesore e migracionit në këtë zonë ka qenë dhe mbetet Greqia, për arsye 
të afërsisë gjeografike. Shkaqet janë të natyrës ekonomike. Disa fshatra sot janë tërësisht të 
braktisura. Për sa i përket migracionit të brendshëm, më së shumti studentë, Tirana preferohet 
si destinacion, dhe më pak Korça.

Sipas burimeve të INSTAT Census 2011, forca punëtore, e moshës 15 deri 64 vjeç, përbën 
65.5 % të popullsisë, kundrejt mesatares kombëtare prej 68%.

4. 2 Zhvillimi ekonomik

4.2.1 Bujqësia
Bujqësia është drejtimi bazë i zhvillimit ekonomik të Bashkisë Devoll. Sipërfaqja gjithsej 

tokë bujqësore është rreth 12,642 ha. Nga këto, 1,920.5 ha është tokë e papunuar.
Aktualisht, toka e punuar sipas njësive administrative përbërëse të bashkisë, sipas të 

dhënave nga Drejtoria Rajonale Bujqësore Korçë, paraqitet si vijon:

Nj. Administrative Progër 1,700 ha gjithsej, nga këto 1,543.8 ha tokë e punuar 
Nj. Administrative Q.Bilisht  3,200 ha gjithsej, nga këto 2,769.15 ha tokë e punuar 
Nj. Administrative Hoçisht 3,000 ha gjithsej, nga këto 2,524.3 ha tokë e punuar 
Nj. Administrative Miras 3,900 ha gjithsej, nga këto 3,191.7 ha tokë e punuar
 Qyteti Bilisht             842 ha gjithsej, nga këto 692.5 ha tokë e punuar

Ne Bashkinë Devoll ushtrojnë aktivitet rreth 8,300 ferma bujqësore me sipërfaqe 
mesatare toke rreth 1 ha. Kulturat kryesore të kultivuara në zonë janë:

Pemët frutore në një sipërfaqe rreth 1,010 ha; nga këto mollë 770 ha me prodhim 
rreth 20,000 ton.

 Qepë e thatë rreth 170 ha me prodhim rreth 5,000 ton
 Fasule kokërr vogël 685 ha me prodhim rreth 830 ton.
 Fasule kokërr madhe rreth 40 ha me prodhim rreth 100 ton.
 Patate rreth 155 ha me prodhim 4,600 ton.
 Grurë rreth 3,000 ha me prodhim rreth 7,800 ton.
Në lidhje me pemët frutore, gjysma e sipërfaqes dhe e prodhimit është përqendruar 

në nj.administrative Progër, kushtëzuar kjo nga fitimi dhe kushtet klimatike. Bimët e arave 
kultivohen më shumë në nj.administrative Hoçisht dhe Qendër Bilisht. Orientimi i 
fermerit sot është drejt pemëve frutore pasi siguron të ardhura të kënaqshme. Ka përpjekje 
për të mbjellë më shumë edhe qepë, fasule dhe patate. Kodrat dhe kullotat në territorin e 
Bashkisë janë të mira gjithashtu për produkte si arra dhe kumbulla, ndërkohë që kultivimi 
i tyre mbetet aktualisht një potencial për t’u studiuar.

Çmimi në treg i mollëve mesatarisht shumë i ulët 30 lek/kile. Për sa i përket ruajtjes 
dhe magazinimit të prodhimit bujqësor ekzistojnë 4 frigoriferë, të cilat aktualisht mbulojnë 
nevojat e vetëm për gjysmën e prodhimit bujqësor.

Në zonë nuk është vendosur një industri përpunimi të produkteve bujqësore, çfarë nga 
ekspertët vendore vlerësohet një potencial kyç i zhvillimit ekonomik tërësor të zonës.

4.2.2 Turizmi
Të ardhurat nga turizmi në zonë nuk kanë një pjesë të konsiderueshme të të 

ardhurave të përgjithshme të familjeve. Bashkia Devoll ka atraksione turistike me natyrë 
kryesisht kulturore e historike të cilat aktualisht janë të pa njohura për publikun e gjerë dhe 
të pa promovuara. Potenciali në këtë fushë ekziston, por shfrytëzimi i tij është në hapa tejet 
fillestarë.

4.2.3 Artizanati
Artizanati nuk është shumë i përhapur në Bashkinë Devoll, dhe zhvillohet në veçanti për 

meritë të disa fasoneve që kanë veprimtari në zonë. Më i madhi nga këto, Ballkan SA, i 
specializuar në veshjet sportive dhe në veçanti të notit, punëson rreth 550 veta, në pjesën më 
të madhe gra.

Punësimi i grave në këtë zonë është ndihmuar shumë nga këto fasone, duke zbutur 
ndjeshëm statistikat e papunësisë, bashkë me respektimin e të drejtave të punëtoreve.

4.3 Mirëqenia sociale

Bashkia Devoll paraqet statistika pozitive në lidhje me burimin kryesor të të ardhurave 
të familjeve, nisur nga INSTAT Census 2011. Kështu, rreth 62% e banorëve jetojnë në 
bazë të punësimit dhe vetëpunësimit, ndërsa vetëm 6.1% me ndihmë ekonomike, pjesë kjo 
relativisht e ulët nëse krahasohet me mesataren e këtij treguesi në shkallë vendi.

Nga ana tjetër, pensionet në të gjitha format e tyre përbëjnë gjithsesi një pjesë jo të vogël të 
burimit të të ardhurave të familjeve, me rreth 39%, sipas statistikave.

Devoll Mesatare vendi
Ndihmë sociale dhe përfitime 6.1% 3.6 - 48.6%
Remitanca 9.0% 2.3 - 31.2%
Të gjitha llojet e pensioneve 38.6% 32%
Punësimi ose vetëpunësimi 62.3% 56.4%

4.3.1 Shërbimet sociale
Shërbimi social në Bashkinë Devoll nuk është aktualisht i pranishëm në të gjitha 

format dhe strukturat e tij. Ka statistika të rregullta për dhunën ndaj grave, të cilat përcillen 
tek Zyra e Ndihmës Ekonomike; ndihma ekonomike është instrumenti kryesor i mbështetjes 
së grave në raste të tilla. Përtej ndihmave shtetërore, ekziston një fond 3% të Bashkisë për 
disa familje specifike, por që nuk duket të jetë i mjaftueshëm.

Në shkolla shërbimi i psikologut ofrohet nga 2 specialistë psikologë, një për shkollat e 
mesme dhe një për ato 9 vjeçare.

Sipas ligjit, ata që kanë tokë nuk përfitojnë nga asistenca. Kjo gjykohet si padrejtësi në 
një territor rural si Bashkia e Devollit, ku tokë mund të kenë të gjithë por mundësitë për ta 
shfrytëzuar mbeten të pakta.

Komuniteti rom përbehet, vetëm në zonën e Bilishtit, nga 135 familje (rreth 800 persona), 
pjesa më e madhe nomade, por gjithsesi të regjistruar në Gjendjen Civile.

4 3.2 Shëndetësia
Në Bashkinë Devoll, në qytetin Bilisht, ndodhet një spital i cili plotëson nevoja më të 

specializuara të popullatës.
Përkrah kësaj, çdo fshat ka ambulanca, por gjendja e tyre lë për të dëshiruar. Në lokalitete 

si fshati Borsh, Grapsh, Bickë, Shyec, Kurilë kjo ambulancë faktikisht mungon. Për sa i 
përket qendrave shëndetësore, ato janë 5, edhe pse ajo në Progër nuk funksionon. edhe 
ato kanë nevojë për një rikonstruksion të plotë dhe sigurimin e ngrohjes.

Në Bilisht, Drejtoria e Shëndetit Publik analizon edhe cilësinë e ujit, por mungojnë 
aparaturat bashkëkohore specifike për analiza të këtij tipi.

4.3.3 Kultura
Bilishti njihej për realizimin e Festivalit Ballkanik të valleve Popullore, që është zhvilluar 

për 7 vjet, por që ka ndaluar 2 vjet më parë për mungesë fondesh nga Ministria e Kulturës. 
Ekziston një qendër ditore tejet modeste (një dhomë) për moshat e treta.

Në zonë nuk ka një qendër kulturore, gjë që ndikon së tepërmi në mungesën e 
një kalendari aktivitetesh artistikë ku të angazhohen të rinjtë. Biblioteka ka një punonjës të 
vetëm.

4.3.4 Arsimi
Në Bashkinë Devoll, thuajse çdo fshat ka shkollën e vet 8-9 vjeçare, por pak janë ato 

të shfrytëzueshme. Shkollat janë shpesh me një numër prej jo më shumë se 40 nxënësish.
Një fenomen alarmues për mësimdhënien është ai i klasave kolektive, ku nxënës nga 

klasa e pestë bëjnë leksion bashkë me ato të klasës të 9-të. Fenomeni duket sikur është bërë 
për të mbushur statistikat, por nuk ka asnjë vlerë edukative.

Nuk rezultojnë shkolla private në territor. Nuk ka shkolla të mesme profesionale.

4.4. Burimet natyrore dhe qëndrueshmëria mjedisore

4.4.1 Burimet minerare
Zona e Devollit ka resurse të pasura natyrore, sidomos ka potencial për gurët gëlqerore 

dhe rërat kuarcore, që janë shfrytëzuar deri më tani vetëm në masën jo më shumë se 10%.
Në periudhën para viteve ’90, fabrika e hekur-nikelit punësonte deri në 350 punëtorë 

të kësaj zonë. Sot më pak, sepse ka problem me krahun e punës të specializuar. Shkollat 
profesionale në Përrenjas dhe Korçë janë mbyllur.

Nikel-kromi është eksportuar tradicionalisht në Republikën Çeke, dhe për një numër 
vitesh të mëvonshme në Maqedoni.

Impianti i pasurimit të këtyre mineraleve duket si i domosdoshëm, për ri jetësimin e kësaj 
industrie. Një shoqëri e huaj (greke) ka në këtë moment pronësinë e minierës, por ka 
paqartësi sepse për arsye të ndryshme, si dhe tregut ndërkombëtar, nuk ka qenë rentabël. 
Vënia në shfrytëzim të këtyre burimeve mund të siguronte punësimin e deri 1000 punëtorëve. 
Shërbimi Gjeologjik kombëtar ka bërë studime, edhe pse jo në koordinim me Bashkinë.

Investimet për rimëkëmbjen e shfrytëzimit të këtij burimi natyror janë madhore dhe 
afatgjata.

4.4.2 Pyje dhe kullota
Sipas të dhënave nga Drejtoria Pyjore Qarku Korçë, sipërfaqja e pyjeve dhe kullotave në 

Bashkinë Devoll është afërsisht 16,258 ha, nga të cilat 10,254 ha janë në pronësi të bashkisë. 
Vitet e fundit, pjesa dërrmues e kësaj sipërfaqe shkon në favor të kullotave.

Konvertimi i pyjeve në kullota, shpesh herë del si rezultat i djegies se qëllimshme nga 
çobanët që duan të krijojnë kullota. Pasuritë e dikurshme pyjore, veçanërisht vargmali i 
Moravës, ka humbur qindra hektarë të djegur dhe të shfrytëzuar barbarisht. Denoncon që 
dhjetëra maune mbushen me trungje zjarri në drejtim të Greqisë. Shfrytëzimi pa kriter i 
pyjeve kryet sidomos për dru zjarri, e vetmja mënyrë ngrohje për 99% të banorëve të zonës, 
sipas burimeve INSTAT Census 2011.

Në të ardhmen e afërt, menaxhimi i pyjeve do ti kaloj pushtetit vendor. Aktualisht, 780 
ha janë zonë e mbrojtur nga shteti: 530 ha vetëm në lokalitetet Mali i Kuq dhe Nikolicë, kurse 
rreth 3,200 ha i kanë kaluar nën administrim Parkut Kombëtar të Prespës.

4.5 Shërbimet publike dhe infrastruktura

4.5.1 Furnizimi me ujë
Sipas INSTAT Census 2011, në Bashkinë Devoll 1.2 % e banesave nuk kanë asnjë lloj 

sistemi furnizimi me ujë të pijshëm, ndërkohë që mesatarja kombëtare për këtë tregues është 
2.7%.

Në Bashkinë Devoll aktualisht vepron ndërmarrja Sh. A Ujësjellës Bilisht. Banorët 
furnizohen (mbulohen) me ujë të pijshëm si më poshtë:

Njësia administrative Bilisht (qyteti)
1. Qyteti i Bilishtit dhe fshati Bitinckë i nj.a Qendër Bilisht furnizohen me ujë të pijshëm 

nga një sistem i vetëm që administrohet nga “Ujësjellës Bilisht Sh.A”. Sistemi i furnizimit 
është i ri i ndërtuar në vitin 2013, financuar nga qeveria austriake dhe i implementuar nga 
STRABAG AG dhe Trema Engineering sh.p.k. Furnizimi me ujë kryhet 24 orë në ditë.

Bashkëngjitur planit është tabela përmbledhëse e shërbimit aktual në të gjitha fshatrat 
e bashkisë.

Mundësitë për përmirësimin e furnizimit me ujë të pijshëm të popullatës qëndrojnë në 
shfrytëzimin e burimeve ujore natyrore të zonës. Këto burime ujore mund të shfrytëzohen 
në të ardhmen:

1. Burimi natyror nëntokësor që gjendet në krah të autostradës Korçë-Kapshticë
Ky burim është llogaritur të përdoret për furnizimin e popullsisë së qytetit Bilisht dhe 

fshatit Bitinckë për një periudhe 30 vjeçare nga momenti i ndërtimit. Burimi shfrytëzohet 
vetëm me ngritje mekanike.

2. Burimi natyror i fshatit Menkulas
Për këtë burim ka një projekt të hershëm të ujësjellësit rajonal, i cili nuk është zbatuar 

plotësisht. Sistemi i furnizimit i ndërtuar nga ky projekt është i dyti në Bashkinë Devoll për 
nga popullata që furnizon me ujë. Fshatrat që përfshihen janë Menkulas, Ponçarë, Bracanj, 
Koshnicë, Dobranj, Fitore, Ziçisht, Gjyres dhe Sul. Burimi ka prurje të mjaftueshme për 
të furnizuar popullatën e këtyre fshatrave por amortizimi i rrjetit dhe ndërhyrjet e shumta 
në rrjetin e jashtëm bëjnë që edhe fshatrat që aktualisht furnizohen me ujë ta marrin këtë 
shërbim me orare të reduktuara.

Projekti është zbatuar në dy faza. Faza e parë është realizuar në vitet 1993-1995 dhe ka 
përfshirë fshatrat: Menkulas, Koshnicë, Fitore, Ziçisht, Gjyres dhe Sul, kurse faza e dytë 
është realizuar në vitin 1998 duke u shtrirë në fshatrat e tjerë. Faza e dytë nuk dha rezultat 
për këto arsye kryesore:

 cilësia e dobët e projektit - ndër aspektet kryesore veçohen: (i) ujësjellësi është 
projektuar me një kaptazh pjesor, që nuk përfshin të gjitha burimet dhe (ii) studimi 
i sasisë dhe kapacitetit të nevojshëm të depozitave nuk ka qenë i plotë;

 ndërhyrjet e shumta në rrjetin e jashtëm dhe në pusetat shpërndarëse;
 mungesa e shpeshtë e energjisë elektrike.
Fshatrat që përfshiheshin në këtë fazë janë Dobranj, Braçanj dhe Ponçarë. Ata shtrihen në 

një kuotë më të ulët se fshatrat e tjerë dhe paraqesin vështirësi për shërbim. Gjithashtu, zona 
ku ata shtrihen, nga Kapshtica deri në afërsi të njësisë administrative Miras, përgjatë kufirit 
me Greqinë, nuk ka burime ujore. Për rrjedhojë, këta fshatra nuk kanë mundësi tjetër për tu 
furnizuar me ujë, për këtë arsye del i domosdoshëm hartimi i një projekti të ri nga fillimi 
për ujësjellësin rajonal të Menkulasit.

3. Burimi natyror i fshatit Nikolicë
Nga specialistët gjykohet se një zgjidhje e mirë do të ishte shfrytëzimi i burimit të 

Nikolicës që me një sistem të vetëm dhe me rrjedhje të lirë mund të furnizojë me ujë 
pothuajse të gjithë Bashkinë Devoll.

Njëkohësisht, në të gjithë sistemet me ngritje mekanike, pompat ekzistuese janë të një 
standardi të vjetër, me rendimet të ulët (deri 60%-70%) ndërsa sot është mundësia e përdorimit 
të pompave me rendiment mbi 90%. Pompa me rendiment më të lartë (sikur dhe një 
shtesë me vetëm 3%) zvogëlojnë ndjeshëm përdorimin e energjisë elektrike, pra janë më 
eficiente. Pajisje shtesë bëjnë të mundur rritjen e rendimentit të pajisjeve ekzistuese.

4.5.2 Kanalizimi i ujërave të zeza dhe të bardha
Për kanalizimin e ujërave të zeza në qytetin Bilisht është në fazën e miratimit projekti i 

Ministrisë së Transportit dhe Infrastrukturës i financuar nga Banka Austriake, i cili do të 
zbatohet nga Joint Venture STRABAG AG dhe TREMA ENGINEERING sh.p.k.

Kanalizimet e ujërave të bardha për qytetin e Bilishtit janë problematike për shkak të 
relievit të pjerrët të territorit ku ai shtrihet. Gjatë periudhës së shirave ujërat e shiut sjellin 
me vetë mbeturina inerte ose urbane. Inspektorët e bashkisë janë të mendimit që është i 
nevojshëm një studim për të identifikuar mënyrat e ndërhyrjes për të përmirësuar apo 
zgjidhur gjendjen e tanishme në mënyrë të qëndrueshme. Shfrytëzimi i kanalizimeve të 
vjetra të ujërave të zeza për ujërat e bardha është një mundësi që mund të merret parasysh, 

sipas inxhinierëve të Bashkisë Devoll.
Kanalizimet e ujërave të bardha dhe të zeza në njësitë administrative të bashkisë 

mungojnë për pjesën më të madhe të fshatrave.
Në pjesën më të madhe të fshatrave, aktualisht ujërat e zeza të popullatës kalojnë të 

hapura në rrjedhat ujore përmes zonave të banuara, deri sa derdhen në lumin Devoll. Gjatë 
periudhës së shirave, si pasojë e mungesës ose bllokimit të kanalizimeve të ujërave të 
bardha, vjedhjes së pusetave etj., gjendja përkeqësohet ndjeshëm.

4. 5..3 Planifikimi i territorit
Plani i fundit rregullues i ish-Bashkisë Bilisht është i vitit 1999, i zbatuar vetëm pjesërisht. 

Aktualisht nuk ka një studim territorial ose urbanistik mbi territorin  e bashkisë së re; 
bllokimi i hartimit të planit të përgjithshëm të territorit, që prej viti 2012, është një nga 
ngërçet madhore të zhvillimit infrastrukturor të saj. Nuk mblidhet taksa për infrastrukturën.

4.5.4 Rrugët dhe transporti publik

Rrugët
Njësia administrative më e largët nga qyteti i Bilisht është Miras 16 km ndërsa njësia 

më e afërt është Hoçisht 6 km, duke veçuar këtu njësinë Qendër e cila rrethon qytetin 
Bilisht. Njësia më e largët Miras lidhet me qytetin me rrugë interurbane funksionale, dhe në 
përgjithësi lidhja e njësive në bashkinë e re është e mirë, edhe sepse largësitë nga qendra 
Bilisht nuk janë veçanërisht të mëdha.

Qendrat e njësive administrative janë të gjitha të lidhura me rrugë të asfaltuara. Një pjesë 
e mirë e fshatrave janë të lidhur me njëri-tjetrin si dhe me qendrat e njësive përkatëse 
administrative me rrugë të asfaltuara, ndërsa një pjesë tjetër nuk kanë lidhje me rrugë të 
asfaltuara. Rrugët brenda fshatrave janë përgjithësisht të paasfaltuara. Kështu:

 Njësia administrative Qendër Bilisht
Fshatrat Vërnik, Kurilë dhe Trestenik nuk janë të lidhur me qendrën e njësisë me rrugë të 

asfaltuar; këto i përkasin segmenteve Vishocicë-Tresternik, Vishoshicë-Kurilë, Braçanj-Kurilë.
 Njësia administrative Miras
Segmenti Miras-Arrëz është i paasfaltuar. Gjithashtu fshatrat Vidohovë, Qytezë, Sinicë, 

Gjyres janë pjesë të segmenteve të paasfaltuar.
 Njësia administrative Progër
Vetëm rrugët e brendshme të fshatrave janë të paasfaltuara. Rrugët lidhëse me qendrën e 

njësisë si dhe të fshatrave me njëri-tjetrin janë të asfaltuara.
 Njësia administrative Hoçisht
Fshati Grapsh është pjesë e segmenteve të paasfaltuar.

Transporti publik
Shërbimi i transportit publik nuk ofrohet në Bashkinë Devoll. Lëvizja e banorëve kryhet 

tërësisht me transport privat, mjete private, në orare të ndryshme.

4.5.5 Menaxhimi i mbetjeve
Aktualisht në Bashkinë Devoll, sigurohet shërbimi në disa zona si: qyteti Bilisht, Progër, 

Hoçisht dhe Qendër. Në njësinë Miras nuk ka shërbim. Kudo mungojnë kosha. Sipas 
Bashkisë, tarifat e mbetjeve janë shumë të ulëta, dhe duhen rishikuar në rritje thelbësore. 
Sot tarifa është 120 lek/familja në vit.

Vend depozitimi: Korça është një ndër 5 qarqet në Shqipëri ku është planifikuar 
ndërtimi i vend depozitimeve rajonale të mbetjeve urbane. Për këtë qark vend depozitimi 
po ndërtohet në Devoll nga shoqëria zbatuese KRËM, shoqëri aksionare e krijuar nga 
njësitë e qeverisjes vendore përbërëse të Qarkut Korçë, ku bën pjesë dhe Bashkia Devoll, 
me fonde të përbashkëta të qeverisë shqiptare dhe Bankës Gjermane për Zhvillim KfË. Ky 
vend depozitim do të plotësojë nevojat e banorëve të Bashkisë së re Devoll, Devoll, Kolonjë, 
Pustec dhe Korçë.

Aktualisht ndërtimi i vend depozitimit rajonal në Devoll ka filluar. Projekti përfshin 
gjithashtu mbylljen e vendeve ekzistuese të depozitimit të mbetjeve urbane dhe pyllëzimin 
e tyre.

Në zbatim të këtij projekti është në ndërtim një stacion transferimi me vendndodhje midis 
Bilishtit dhe Hoçishtit dhe kapacitet 10,000 m3

4.5.6 Hapësira publike
Ekspertët dhe banoret e Bilishtit nënvizojnë një mangësi të theksuar të ambienteve 

publike çlodhëse: nuk ka lulishte dhe parqe të mirëfillta, edhe ose territori përreth shtratit 
të lumit Devoll, rreth 10 ha pyll, mund të shndërrohet në një park me potencial të lartë. 
Buxheti i reduktuar i Bashkisë Devoll nuk mundëson investime rikualifikimi kaq të mëdha.

Stadiumi dhe ekipi i futbollit është objekti i vetëm që mbledh rininë e Bilishtit dhe Bashkisë 
Devoll në tërësi. Me kapacitet 1,600 vende, dhoma zhveshje dhe dushe, stadiumi është në 
gjendje të mirë. Ekipi pas marrjes në pronësi nga ana e Bashkisë luan momentalisht në 
kategorinë e tretë, me ambicie për më shumë. Ekzistojnë 5 ekipe moshash, dhe një ekip 
vajzash stërvitet rregullisht, edhe pse akoma nuk merr pjesë në një kampionat zyrtar.

Në territorin e Bashkisë ekziston edhe një fushë në njësinë Progër dhe Vishoshicë. Ka 
dy palestra, por krejt të amortizuara në shkollën e mesme dhe 9-vjeçare të qytetit, ku 
kjo e fundit duhet rehabilituar e tëra. Bashkia nuk ka për momentin ekipe volejbolli dhe 
basketbolli që luajnë në kampionate, edhe pse po mendohet për këtë mundësi.

 5. Problematika 
operacionale 
afatshkurtra dhe prioritete

5.1 Problematika operacionale afatshkurtra

Në lidhje me zhvillimin ekonomik 

Bujqësia
1. Në bujqësi, potencialet grumbulluese sot arrijnë rreth 5000 ton për pemët frutore. 

Tendenca e prodhimit shkon gjithmonë ne rritje për disa vjet prodhimi parashikon te 
arrije rreth 30 000 ton, gjë qe lind e nevojshme shtimi i kapaciteteve grumbulluese 
dhe përpunuese. Fermerët gjithmonë shfaqin interes për tu informuar për kulturat 
me fitimprurëse, por mungon një bashkërendim i informacionit në këtë drejtim.

2. Nga 11.000 hektarë, vetëm 25% e ujitet pothuajse rregullisht, sipas statistikave. Rreth 
70% të baseneve, rreth 15 milionë m3 janë gjithsesi të shfrytëzuar nga ai 25%. Zgjidhja e 
puseve arteziane nuk është e këshillueshme, pasi ul ndjeshëm nivelin e ujit nëntokësor. 
Shfrytëzimi i ujërave nuk është gjithsesi i mirë, edhe për sa i përket lumit Devoll. 
Nga 11 ujësjellës, 8 janë funksional, të tjerët kanë probleme të ndryshme por jo të 
pariparueshme.

3. Tokat  bujqësore  janë  rënduar  edhe  nga studimet pjesore të tokës që e kanë fragme-
ntarizuar atë, duke reduktuar ndjeshëm mundësinë e zhvillimin e prodhimtarisë dhe 
tregut kombëtar dhe ndërkombëtar. Nga të pranishmit sugjerohet një bashkëpunim 
aktiv i fermerëve, duke krijuar një model të përafërt me kooperativat private. Për sa 
i përket skemës së subvencioneve, ka një pabarazi aty ku marrin fonde njerëz që nuk 
kanë lidhje me territorin.

4. Fermerët paraqitin interes për kultura te tjera i bime mjekësore, por problemet e 
tregut i vene ne vështirësi.

5. Problematike është fragmentimi i tokës, vështirësia për tu pajisur me certifikata 
pronësie pasi tarifat janë te larta, niveli i ulet i mekanizimit, problemet me ujitjen 
dhe kullimin, sjellin rendimente te ulta dhe cilësi here-here te ulet te prodhimit.

6. Prodhimi mbetet i shkëputur nga tregu, prandaj ka ardhur koha kur veç tregut te 

brendshëm te hapet edhe tregu i huaj. Po kështu edhe përpunimi dhe marketingu i 
produkteve është domosdoshmëri për të ardhmen e afërt

7. Cilësia e inputeve bujqësore, kontrolli i së cilës është përgjegjësi e Ministrisë së 
Bujqësisë, është rëndom në nivele të pakënaqshme për fermerët. Kryerja e kontrollit 
të tyre edhe në nivel vendor, përveçse në nivel qendror, përmes një Zyre Kontrolli të 
Inputeve Bujqësore pranë bashkisë mund të jetë një zgjidhje.

Turizmi
1. Piktogramet në zonën e Spiljesë janë dëmtuar ashtu si stalaktitet dhe stalagmitet e 

shpellave, një dëm i pariparueshëm, por të paktën të kufizohen dhunimet e mëtejshme
2. Hyrja e qytetit Bilisht lë shumë për të dëshiruar, mungojnë ambientet e gjelbëruara 

dhe lulishtet.
3. Është e nevojshme një guidë turistike specifike për zonën e Devollit, si dhe sinjalistika 

rrugore përkatëse.
4. Të vetmet produkte të cilat kanë një marketing të produkteve lokale janë ato të zonës 

të Goricës, në liqenin e Prespës.
5. Përmirësimi i disa rrugëve dytësore drejt lokaliteteve turistike, si për shembull në Arrëz 

që kufizohet me Dardhën.
6. Rizbulimi në Nikolicë i burimit të Devollit, atraksion me potencial të madh turistik, 

duke parë edhe traditën e zejtarisë, është një pikënisje e rëndësishme.

Në lidhje me shërbimet publike
 Furnizimi me ujë
1. Burimi ujor nëntokësor në krah të autostradës Korçë-Kapshticë, i cili është i rëndësishëm 

për përmirësimin e gjendjes së shërbimit, është i ekspozuar ndaj ndotjes si pasojë 
(i) e qarkullimit rrugor që është shkak për ndotjen nga karburanti, (ii) dhe 
pesticideve të përdorura në bujqësi duke qenë se burimi kalon përmes tokës bujqësore; 
është i nevojshëm përcaktimi i zonës së banimit që preket nga ndotja, në një rreze 
prej 200 – 1500 m, dhe marrja e masave për mbrojtjen e banorëve

2. Për sigurimin e cilësisë së ujit përdoret sistemi i klorifikimit automatik, i cili nuk është 
ndër format më të përshtatshme

3. Në fshatin Ponçarë në nj.a Miras uji i puseve ka përmbajtje të lartë amoniaku, element 
që gjendet natyrshëm në shtresat e tokës

4. Fshatrat e zonës jug-lindore të bashkisë, të cilat kanë qenë pjesë e projektit të Ujësjellësit 
Rajonal të Menkulasit, janë aktualisht pa ujë.

Në lidhje me kanalizimin e ujërave të bardha dhe të zeza
1. Kanalizimet e ujërave të bardha dhe të zeza në njësitë administrative të bashkisë 

mungojnë për pjesën më të madhe të fshatrave, ndërsa ka dhe fshatra ku janë kryer investime 
në vitet e fundit dhe janë të pajisur me infrastrukturë cilësore të këtij shërbimi.

2. Hartëzimi i rrjetit të kanalizimeve të ujërave të zeza në çdo fshat të bashkisë është 
i nevojshëm.

3. Mirëmbajtja e rrjetit ekzistues të kanalizimeve të ujërave të bardha është e nevojshme.

Rrugët dhe transporti publik
1. Mungesa e planit të rregullimit të territorit është problem kyç i cili paralizon ndërhyjre 

dhe investime në tërësi në infrastrukturën e shërbimeve publike.

Në lidhje me shërbimin shëndetësor
1.  Aktualisht në Bashkinë Devoll ka fshatra pa ambulancë.

Në lidhje me arsimin
1. Administrimi i ndërtesave arsimore është aktualisht tejet jo efecient, nisur nga 

numri i nxënësve që mësojnë në shkollat e fshatrave apo dhe njësive administrative 
në lidhje me fondin financiar vjetor të nevojshëm për mirëmbajtjen e tyre.

2. Fenomeni i klasave kolektive është krejt regresiv dhe shumë shqetësues për një 
zhvillim afatgjatë të qëndrueshëm të zonës.

Në lidhje me burimet natyrore
1. Mos zbatimi i planeve operacionalë të mbarështimit të pyjeve të zonës së Devollit 

rëndon gjendjen e krijuar në 25 vitet e fundit.
2. Mungesa e kapaciteteve njerëzore për funksionin e administrimit të fondit pyjor si 

dhe zbatimit të planeve të mbarështimit është gjithashtu një faktor kundërveprues 
për përmirësimin e gjendjes aktuale.

Në lidhje me hapësirat publike
1 Në Bashkinë Devoll nuk ka institucione kulturore si një qendër kulture, teatër 

kukullash etj.
2. Në Bashkinë Devoll nuk ka mjedise publike të gjelbëruara, parqe apo lulishte.

5.2 Prioritete
Në lidhje me zhvillimin ekonomik
1. Informimi i fermerëve është një nevojë e fermerëve në Bashkinë Devoll por jo vetëm. 

Me qëllim qasjen në afatgjatë të një zhvillimi më të planifikuar të prodhimit bujqësor 
në zonë dhe shitjes së tij, është e domosdoshme të fillohet me ngritjen e infrastrukturës 
që mundëson marrjen e informacionit të bashkërenduar nga fermerët e zonës.

2. Ngritja e një zyre për kontrollin e inputeve bujqësore pranë bashkisë.
3.  Hartimi i politikave vendore për nxitjen e bashkimit të fermerëve dhe kultivimin e 

produkteve që kanë potencial konkurrues që rrjedh nga tradita në kultivimin e 
tyre, përshtatshmëria e kushteve të tokës dhe atyre klimatike etj.

Në lidhje me shërbimet publike Furnizimi me ujë
Mundësitë për përmirësimin e furnizimit me ujë të pijshëm të popullatës qëndrojnë në 

shfrytëzimin e burimeve ujore natyrore të zonës. Dy burime ujore mund të shfrytëzohen në 
të ardhmen:

1. Burimi natyror nëntokësor që gjendet në krah të autostradës Korçë-Kapshticë
2. Burimit natyror të fshatit Menkulas mund të zgjidhë problemin e mbulimit me 

ujë të pijshëm për 7-8 fshatra të njësisë administrative Miras. Për këtë ka një projekt 
të hershëm të Ujësjellësit Rajonal, i cili nuk është vënë ende në zbatim. Projekti ka 
nevojë për rishikim dhe miratim nga organet kompetente, ndërsa fondi financiar për 
zbatimin e tij mungon.

Rrugët dhe transporti publik
1. Lidhja me rrugë të asfaltuar me qendrat e njësive administrative e fshatrave me numër 

të madh popullsie
2. Lidhja e fshatrave që nuk kanë ambulancë/qendër shëndetësore dhe/ose shkolla me 

fshatrat më të afërt që kanë
3. Lidhja e fshatrave që janë pjesë e projektit për përqendrimin e shkollave me 

qëllim eliminimin e klasave kolektive
4. Lidhja me qendrën e njësive administrative e fshatrave që kanë potencial turistik

Menaxhimi i mbetjeve
1.  Hartimi i planit të integruar të menaxhimit të mbetjeve të Bashkisë Devoll

Në lidhje me shërbimin shëndetësor
1. Rehabilitimi gradual i ambulancave ekzistuese në gjendje shumë të rënduar, duke 

filluar nga fshatrat me numrin më të madh të popullsisë

Në lidhje me arsimin
1. Eliminimi graudal i klasave kolektive në bashki
2. Rehabilitimi gradual i shkollave aktualisht me infrastrukturë në gjendje të rënduar, 

duke filluar me shkollat me numër më të madh nxënësish

Në lidhje me shërbimin social
1. Ngritja e Zyrës së Shërbimit Social në bashki
2. Njohja e problematikës sociale në bashki, e disagreguar sipas gjinisë
3. Ngritja e Mekanizmit të Koordinimit dhe Referimit të rasteve të dhunës ndaj gruas

Në lidhje me burimet natyrore
1. Hartimi i planeve të mbarështimit të pyjeve në zonën e Devollit dhe krijimi i 

fondit të nevojshëm për zbatimit e tyre, ndër të tjera, nga të ardhurat e gjobave dhe 
konfiskimet e abuzuesve.

2. Ndërgjegjësimi i popullatës dhe autoriteteve rajonale e vendore në këtë drejtim 
është themelor.

 Plani Operacional
dhe Investimet 6.

Bashkia Devoll
Vizioni i përgjithshëm
Bashkia Devoll e zhvilluar në bazë të avantazheve 
të veta krahasuese, në mënyrë të qëndrueshme, në 
mënyrë të integruar
Vizioni Drejtim I 
Objektiv afatgjatë I.1.1 
Objektiv afatgjatë I.1.2 
Objektiv afatgjatë I.1.3 Objektiv afatgjatë I.1.4
Banorët marrin shërbime publike në mënyrë të 
plotë dhe të integruar në të gjithë shtrirjen e bash-
kisë
Banorët e bashkisë kanë akses në furnizim me ujë 
të pijshëm të vazhdueshëm 
Furnizimi me ujë të pijshëm kryhet me cilësi sipas 
standardeve ligjore
Furnizimi me ujë të pijshëm kryhet përmes një 
skeme të vetme në të gjithë bashkinë që siguron 
kosto operative minimale Infrastruktura dhe 
dhënia e shërbimit monitorohen rregullisht
Objektiv afatgjatë I.2
Banorët e bashkisë kanë akses të plotë në kanal-
izimin e ujërave të zeza
Objektiv afatgjatë I.3
Rrjeti i kanalizimeve të ujërave të bardha nuk lejon 
përmbytje në raste kushtesh ekstreme të motit
Objektiv afatgjatë I.4
Rrjeti rrugor lehtëson lëvizjen e banorëve të çdo fshati 
drejt qendrës së njësisë përkatëse dhe me njëri-tjetrin
Objektiv afatgjatë I.5
Mjediset publike të çdo fshati janë të ndriçuara me 
cilësi sipas standardeve bashkëkohore
Objektiv afatgjatë I.6
Transporti publik lehtëson lidhjen e të gjitha qen-
drave administrative të njësive me qytetin Bilisht
Objektiv afatgjatë I.7
Shërbimi i integruar i menaxhimit të mbetjeve 
ofrohet në të gjithë bashkinë sipas standardeve 
ligjore
Objektiv afatgjatë I.8.1 
Objektiv afatgjatë I.8.2

Arsim parauniversitor dhe parashkollor cilësor Infras-
trukturë arsimore e rehabilituar
Objektiv afatgjatë I.9.1 
Objektiv afatgjatë I.9.2
Ambulancat dhe qendrat shëndetësore në të gjithë 
bashkinë ofrojnë shërbim parësor shëndetësor sipas 
standardeve ligjore Çdo fshat ka akses ndaj shërbi-
mit parësor shëndetësor të një ambulance
Objektiv afatgjatë I.10
Shërbim social i zhvilluar sipas standardeve ligjore
Objektiv afatgjatë I.11 
Objektiv afatgjatë I.12
Kultura e zhvilluar, me bashkëpunim ndërvendor 
dhe ndërkufitar
Sporti i zhvilluar si një nga format kryesore të integ-
rimit dhe edukimit të grupmoshave të reja
Objektiv afatgjatë I.13
Sigurimi i mbrojtjes së burimeve ujore të bashkisë 
sipas standardeve ligjore/teknike
Objektiv afatgjatë 14.1
Objektiv afatgjatë 14.2
Vendosja e kontrollit mbi ruajten e administrim-
in e pyjeve dhe kullotave në pronësi të bashkisë 
Ripërtëritja e sipërfaqeve pyjore e kullosore në 
pronësi të bashkisë
Vizioni Drejtim II 
Objektiv afatgjatë II.1 
Objektiv afatgjatë II.2 
Objektiv afatgjatë II.3
Bujqësia është baza e zhvillimit të ekonomisë së 
zonës në afatgjatë
Infrastrukturë e ujitjes dhe kullimit e rehabilituar 
Menaxhimi i qëndrueshëm i tokës bujqësore
Prodhim sipas standardeve ligjore të sigurisë ushqi-
more
Vizioni Drejtim III
Objektiv afatgjatë 
III.1 Turizmi i zhvilluar si pjesë integrale e zonës 
turistike jug-lindore të vendit
Vizioni Drejtim IV
Burimet minerare të bashkisë të shfrytëzuara sipas 
potencialit të tyre

 Plani Operacional
i Zhvillimit Lokal
në kuadrin e planifikimit 
strategjik dhe territorial

 7.
Bashkia Devoll nuk ka hartuar një plan të përgjithshëm vendor të territorit, të cilin 

ndërkohë, ajo e rendit ndër prioritetet operacionale kryesore për 2-3 vitet në vazhdim. 
Gjithashtu, Bashkia nuk ka një plan strategjik të zhvillimit, një dokument i tillë nuk ka 
ekzistuar më parë për asnjë nga njësitë administrative (ish-komunat) përbërëse.

Nga ana tjetër, janë përkufizuar disa karakteristika të zhvillimit afatgjatë të zonës së 
Devollit, të cilat janë:

shfrytëzimi i avantazheve të veta konkurruese,
zhvillimi i qëndrueshëm,
zhvillim i integruar

Këto karakteristika janë bazë për përkufizimin e objektivave afatgjatë të çdo fushe të 
funksioneve vendore si dhe për identifikimin e prioriteteve operacionale të POZHV. Kështu,

1. Në lidhje me zhvillimin e ekonomisë prioritet i jepet përmirësimit të kushteve të zhvillimit 
të bujqësisë dhe nxitjes së bashkimit të fermerëve të cilët kultivojnë produkte tradicionale 
të zonës dhe me potencial për t’u certifikuar. Zona e Devollit është zonë bujqësore, bujqësia 
ka qenë dhe është burimi kryesor i të ardhurave të banorëve dhe mendimi i specialistëve 
vendorë është njëzëri se ky do të jetë drejtimi afatgjatë i saj.

2. Në lidhje me shërbimin e furnizimit me ujë të pijshëm kanalizimit të ujërave të bardha dhe të zeza, 
dhe menaxhimit të mbetjeve, prioritet i jepet hartimit të planeve afatgjatë të investimeve 
kapitale me qëllim ndërmarrjen e investimeve të qëndrueshme në infrastrukturën e 
nevojshme;

3. Në lidhje me shërbimin e furnizimit me ujë të pijshëm, planifikimi i një skeme të integruar 
për dhënien e këtij shërbimi gjithashtu është identifikuar si prioritet për vitet në vazhdim.

4. Në lidhje me shërbimin e arsimit, eliminimi gradual i klasave kolektive në zonë përmes 
përqendrimit të shkollave dhe njëkohësisht lidhjes së fshatrave me rrugë të asfaltuara, është 
përcaktuar si objektiv afatgjatë me rëndësi të veçantë për rritjen e cilësisë së edukimit dhe 
arsimimit të brezave të nxënësve në zonën e Devollit.

5. Mirëmbajtja e infrastrukturës së shërbimeve publike në tërësi është cilësuar si veprimtari 
bazë në të ardhmen për çdonjërin nga shërbimet publike, krahas shtrirjes së tyre.

Karakteristikat e mësipërme të zhvillimit afatgjatë të zonës së Devollit, dhe drejtimet e 
vizionit të zhvillimit, të identifikuar në POZHV do të jenë pikënisje e planifikimit strategjik 
që Bashkia pret të ndërmarrë në vitet në vazhdim, për rrjedhojë, veprimet dhe investimet e 
POZHV përbëjnë një fazë fillestare të hartimit dhe zbatimit të planit strategjik të bashkisë.

Për sa i përket planifikimit të territorit, studimet për investime kapitale në furnizimin 
me ujë të pijshëm, dhe kanalizimin e ujërave të bardha e të zeza në të gjithë zonën janë 
ndërmarrje që do të vlejnë gjithashtu për studimin urbanistik të Zyrës së Urbanistikës.

Në Planin e Përgjithshëm Vendor, zona e Devollit cilësohet zonë me potencial zhvillimi 
ndërkufitar, që rrjedh nga pozicioni i saj gjeografik afër kufirit me Maqedoninë dhe Greqinë. 
Në këtë kuadër, fondet IPA Cross Border përbëjnë një fond të rëndësishëm financiar i cili 
është prioritet të shfrytëzohet nga Bashkia sipas tematikave që ai ofron.

 Harta 
 8.

